Чек ара көйгөйүн чечүүнүн эң мыкты жолу – билимге инвестиция жасоо.

“Илек-Илек жаштары” коомдук бирикмеси менен Лейлек районунун мамлектеттик администрациясы тарабынан “Бир аламдан бир китеп” долбоорунун алкагында чек арадагы Лейлек районуна китеп чогултуу акциясы жыйынтыкталды. 
Жалпысынан эки ай аралыгында 35 000 китеп же 9 500 000 сомдук китеп чогулуп, баары расмий түрдө 29-ноябрь күнү Исфана шаарында райондук борборлоштурулган китепканага өткөрүп берүү салтанаты болду. Лейлек районунун мамлектеттик администрациясынын башчысынын орун басары Ташполотова Марипат Жалиловна аып берип, атайын Бишкек шаарынан барган коноктор, “Кыргыз концепт” эл аралык компаниясынын негиздөөчүсү Эмиль Уметалиев, “Бир адамдан бир китеп” долбоорунун алгачкы уюштуруучусу Бакай Акылбеков катышуучулар үчүн тренинг өтүштү. Ал эми “Илек-Илек жаштары” коомдук бирикмесинин жетекчиси Джееналиев Элдияр жалпы ыктыярчылардын атынан сөз сүйлөп, аманатты расмий өз дарегине жеткирди.
Ошондой эле, Сентябрь айында чек ара жаңжалынан Максат айылынын мектебине да ок атып, талкалап салган эле. Коноктор менен аталган айылдын мектебине китептерди өзүнчө жеткирип, жергиликтүү калк менен жолугушту. Сүлүктү шаары жана Катыран айылында да китептерди өткөрүп берүү аземи орун алды. Ал эми калган китептерди райондук борборлоштурулган китепканасынын карамагына өттү. Алар жалпы китептерди Лейлек районундагы 48 айылына тең бөлүп берет.
“Бир адамдан бир китеп” -Кыргыз Республикасынын бардык аймактарында жаңы китепканалар ачылышына же китепкана базасын жаңы китептер менен толукталышына өбөлгө түзүп, окуу китептери менен камсыздоочу коомдук долбоор болуп саналат. Ал китептер болсо, жалпы жарандардан чогултулат, бардык каалоочу, келечекке кайдыгер карабаган инсандар салым кошо алат. Азыркы учурда аймактарда 90 китепкана ийгиликтүү ишке киргизилди.
Баса белгилей кетчу нерсе, эки ай аралыганда “Илек-Илек жаштары” коомдук бирикмеси 35 000 китеп чогултуу менен жалпы рекорддук көрсөткүч болду.
“Илек-Илек жаштары” коомдук бирикмеси Бишкек шаарында ушул жылдын башында негизделип, өлкөнүн ар кайсы аймагынан чогулган жаштар түрдүү багытта Кыргызстанга салым кошуу максатында жаштарга арналган долбоорлор менен өз алдынча иш алып барышат. 
Китеп чогултууда салым кошкон ар бир инсанга уюштуруучулар терен ыраазычылыгын билдиришет.
Салым кошууну каалагандар төмөнкү номерге байланыша алсыздар: 0771 31 00 35

